
5. fundur landsmótsnefndar HSK

haldinn í Tíbrá  á Selfossi þriðjudaginn 10. apríl  2007  kl. 19:00.

Mættir:  Gísli Páll, Guðrún, Valgerður, Árni, Halldóra, Engilbert og Guðríður.
Dagskrá:

1.
Kynning á Landsmóti í Kópavogi

1.1
Björn Hermannsson mætir og kynnir mótið og svarar fyrirspurnum.
2.
Fundargerð síðasta fundar frá 7. mars sl. samþykkt.
3.
Almenn erindi og gögn frá mótshöldurum

3.1
Engilbert  útdeildi póstkorti  “Munið að taka frá helgina 5. - 8. júlí”

3.2
Gögn sem lögð voru fram á formannafundi UMFÍ 30. mars sl. kynnt. Greint frá umræddri kynningu.  Fram kom í máli Gísla Páls að farið var með fundarmenn í skoðunarferð um fyrirhugað mótssvæði í Kópavogi.
3.3
Ný heimasíða mótsins, landsmot.kopavogur.is kynnt.
4.
Dráttarvélaakstur á Landsmóti

4.1
Lagður fram tölvupóstur, dagsettur 2. apríl sl. þar sem tilkynnt er að dráttarvélaakstri hafi verið bætt við sem sjöundu grein starfsíþrótta.  Umræður urðu um lög og reglugerðir UMFÍ og hversu lítt eða illa lög og reglugerðir eru virt.  Starfsíþróttanefnd HSK falið að senda mótshöldurum bréf og óska eftir að hestadómar verði ein greina starfsíþrótta sem keppt verði í á mótinu þar sem fordæmi hefur verið gefið fyrir að bæta greinum við með svo skömmum fyrirvara.
5.
Forkeppni í knattspyrnu

5.1
Tölvupóstur frá UMFÍ, dags. 7. mars þar sem greint er frá því að fyrirspurn HSK um forkeppni í knattspyrnu hafi verið vísað til Landsmótsnefndar og stjórnarfundar.

5.1
Tölvupóstur, dagsettur 2. apríl sl. þar sem greint er frá því að samþykkt hafi verið að fella út aldursákvæði í knattspyrnu.
5.2
Keppnisfyrirkomulag í knattspyrnu verður með þeim hætti sem auglýstur hefur verið þ.e. forkeppni.
5.3
Skráningarblað. Skráningar eiga að berast fyrir 13. apríl nk.  Engilbert hefur verið 
viðræðum við formanna knattspyrnunefndar HSK og þessa dagana er verið að vinna í því að skrá kvennalið til keppni og Árborg sér um karlaliðið, eins og á undanförnum mótum.
6.
Búningakaup

6.1
Viðræður við Kaupþing ganga hægt og erindinu vísað fram og aftur.  Ákv. að halda sig við ákvörðun frá síðasta fundi og panta treyjur.
6.2
Pöntun á 350 treyjum staðfest.
7.
Verkefni nefnda og ráða vegna undirbúnings 

7.1
Verkefnalisti sem Engilbert sendi á nefndarmenn, samþykktur.
7.2
Listi er varðar fjármál nefnda og ráða og  sendur var út á nefndir og ráð, lagður fram.
7.3
Fréttir af undirbúningi nefnda og ráða.  Allt gott að frétta af undirbúningi.  Guðrún sagði 
frá því að hún hefði rætt við Guðrúnu Hafsteinsdóttur formann sundráðs og í þeirra viðræðum kom fram að Guðrún H. vissi ekki af því að hún hefði verið kosin formaður og þar af leiðandi ekki unnið að undirbúningi fyrir landsmót.  Engilbert falið að vera í sambandi við nefndina en nefndarmenn komu allir nýir inn í ráðið á síðasta héraðsþingi. Fram kom á fundinum að körfuboltanefnd fundi fljótlega.
8.
Fjármál

8.1
Ákveðið hefur verið að Valgerður sjái um  styrktarlínurnar góðu.

8.2
Engin svör hafa borist frá nefndum varðandi kostnað við þjálfun.
9.
Útgáfa og fjölmiðlamál

9.1
Sunnlenska tilbúið að gefa út 4 síðna blað á 70.000 kr. og verður það með svipuðu sniði og fyrir síðasta landsmót.
10.
Næstu verkefni nefndarinnar

10.1
Rætt um þau verkefni sem nefndin þarf að vinna að á næstunni og nefndarmenn hvattir til þess að halda tengslum við sína tengiliði.
11.
Önnur mál

11.1
Næsti fundur nefndarinnar ákveðinn 14. maí 2007 kl. 18 í Kópavogi.

Þegar hér var komið sögu bættust í hópinn stjórnarmenn úr HSK til að hlýða á orð Björns Hermannssonar sem mættur var til að kynna Risalandsmótið. Í upphafi fór Björn í nokkrum orðum yfir stöðu mála í dag hjá mótshöldurum og svaraði því næst fyrirspurnum fundarmanna.  

Fram kom hjá Birni að þessa dagana er verið að ganga frá keppnisgreinum til stiga sem 
og öðrum greinum s.s. götuhlaupi, golfi, strætisbolta og verður kynning á þessu fyrir héraðssamböndin haldin fljótlega.

Skráningargjald hefur verið ákveðið 5500 fyrir greinar sem telja til stiga, 2800 fyrir aðrar 
greinar og eldri borgarar og sýningaratriði greiða kr. 1800 og greiðist af viðkomandi þátttakenda.

Fimleikamót verður haldið í hópfimleikum og keppt eftir reglum landsambandsins og verða upplýsingar um það sendar bráðlega.


Eftir sumardaginn fyrsta fara upplýsingar út til annarra en þeirra sem keppa til stiga.

Ræðukeppni er í skoðun, frumkönnun hefur farið fram en niðurstaða liggur ekki fyrir ennþá.


Hægt verður að koma með greinar til keppni utan stiga alveg fram á síðasta dag fyrir mótið.

Fram kom hjá Birni að búist er við miklu fjölmenni á mótið enda gerir staðsetning þess það nauðsynlegt til að mótið týnist ekki.

Tjaldstæði verður á keppnissvæðinu á nærliggjandi túnum en ekki í Versölum eing og gert var ráð fyrir í upphafi skipulagningar.  Gæslumál verða í höndum björgunar- og 
hjálparsveita þ.e. sú gæsla er lýtur að sjúkragæslu og slíku, verið er að vinna skipulagningu varðandi aðra gæslu s.s. gæslu á keppendatjaldstæðum.  Fundamenn 
sammála um að veðrið skipti mestu máli í sambandi við gistingu mótsgesta.

Björn varpaði fram þeirri hugmynd að hafa rútuferðir frá svæði HSK á mótsstað en ekki 
var talin þörf á því.

Spurt var um reglugerðir á heimasíðu mótsins og var fullyrt að þar væri ekki að finna reglugerð vegna starfsíþrótta og kom það Birni mjög á óvart og kvaðs láta kippa því í liðinn við fyrsta tækifæri.

Björn spurði út í þátttökufjölda frá HSK og kom fram að HSK stefnir að því að mæta með 200 – 250 keppendur.

Bent var á að tæknifundir allra greina væru settir á dagskrá  á miðvikudagskvöldi og töldu fundarmenn það óhentugt fyrirkomulag.  Björn taldi lítið mál að breita því.

Björn telur að góð og jákvæð stemning sé fyrir mótinu.  Hann telur eðlilegt að HSK taki 
þátt í að manna ýmsar stöður t.d. við skráningar á þessu móti svo og aðrar stöður sem nýtast megi  HSK vegna væntanlegrar vinnu fyrir landsmót 2012 sem haldið verður á 
sambandssvæði HSK.

Hvatti Björn HSK fólk til að vera í góðu sambandi við mótshaldara og sækja þekkingu og kunnáttu sem nýta mætti árið 2012.


Eftir góðar og gagnlegar umræður, þakkaði Gísli Páll gesti fundarins Birni kærlega fyrir hans innlegg og sleit fundi 20:43.


Guðríður Aadnegard
